Сабақтың тақырыбы: «Ақылдылар» сайысы

Мақсаты:
1. Оқушылардың білімдерін жинақтап, тереңдету.
2. Оқушылардың қызығушылықтарын арттыру, шапшаңдыққа баулу, белсенділіктерін арттыру.
3. Топпен жұмыс істей отырып, өзгенің пікірін құрметтеуге, ұйымшылдыққа баулу.
Түрі: интеллектуалды ойын - сайыс

Ойын барысы:
І. Ұйымдастыру.
Армысыздар, құрметті ұстаздар, оқушылар! Бүгінгі 3 сынып оқушыларымен  өткелі отырған  «Ақылдылар» интеллектуалдық  сайысына қош келдіңіздер!
Бүгінгі интеллектуалды  ойынымыз сайыс түрінде өтеді. Оқушылар осы уақытқа дейін алған білімдеріңді көрсетіп, ортаға салады.

Сайысымыздың әділқазылар алқасы:  ______________________________

Сайыстың шарттарымен таныс болайық. Ойынға 2 топ қатысады. 
Ортаға «Сұңқар» тобын шақырайық.
І - топ. 
Топтың аты:  «Сұңқар»
Ұранымыз: 
Білім алып бүгін алтын ұяда,
Ертең әлі шарықтаймыз қияда.
ІІ - топ. 
Топтың аты: «Тұлпар»
Ұранымыз: 
Асау тұлпар желдей ескен арынды,
Оқу менен еңбекке сал барыңды.

ІІ. Ойын ережесімен таныстыру. Сайысымыз  5 айналымнан тұрады.
І айналым - «Бәйге» 
ІІ- айналым- «Ұшқыр ой» 
ІІІ айналым - «Тақырыбын тап» 
IV айналым. «Ойлан, тап» 
V айналым - «Көкпар» 
 
Енді ойынымыздың І - айналымын бастаймыз.
І-айналым «Бәйге» екі топтың басшылары сұраққа жауап беріп, жарысады.
1.Қазақ жерінде тұңғыш мектеп ашқан кім? (Ы.Алтынсарин)
2.Абай атамыз көрсеткен 5 дұшпанды ата.   (өсек,өтірік,мақтаншақ,еріншек,бекер мал шашпақ)
3. Бес асыл істі ата.(талап,еңбек,терең ой, қанағат,рақым)
4.Ең ұзын ұзындық бірлігін ата (километр)
5.Ең кіші үш таңбалы санды ата. (100)
6. Әкесі 50 жаста, баласы әкесінің жасының жартысынан 4 жас кіші (21 жаста)
7.4 ыдысқа 20 литр су құйылған.Осындай ыдысқа неше литр сүт құйылады (20л)
8. Үш биді ата (Төле би,Қазбек би, Әйтеке би)
9. Қағаз неден жасалады? (ағаштан)
10. Емен, қайың, терек өсімдіктердің қай тобына  жатады? (ағаштар)

 ІІ- айналым «Ұшқыр ой»
Әр топқа қазақ тілі пәнінен сұрақтар қойылады. Тез, жылдам, нақты жауап беру керек. 
«Сұңқар» тобына:
1. Сөздің әрі қарай бөлінбейтін, мағыналы бөлігі. (түбір)
2. Жалқы есімдер қалай жазылады? Неге? (бас әріппен)
3. Сын есімнің сұрақтары. (қандай? қай?)
4. «Бесінші» сөзі қандай сұраққа жауап береді? (нешінші?)
5. Әдемі сөзіне жуық мәндес сөзді ата. (сұлу, көркем)
6. Сұраулы сөйлемнің соңына қандай тыныс белгісі қойылады? (сұрақ белгісі)
«Тұлпар» тобына:
1. Дауысты дыбыстар неше топқа бөлінеді? (2, жуан, жіңішке)
2. Заттың қимылын, іс - әрекетін білдіретін сөз табы қалай аталады? (етістік)
3. Сөздің мағынасын өзгертетін қосымша қалай аталады? (жұрнақ)
4. Батыр сөзіне жуық мәндес сөзді ата. (ер, қаһарман)
5. Жалпы есімдер қалай жазылады? (кіші әріппен)
6. Хабарлы сөйлемнің соңына қандай тыныс белгісі қойылады? (нүкте)

ІІІ айналым «Тақырыбын тап»
Бұл кезеңде әдебиет пәні бойынша  ұлы ақын - жазушыларымыздың шығармаларынан үзінділер беріледі. Үзіндіні оқып, шығарманың атын табу.

IV айналым. «Ойлан, тап» Топпен жұмыс
Ребусты шешу. Ребуста салынған суреттер  арқылы мақалды оқу.

V айналым. «Көкпар» тест сұрақтары жауап нұсқасымен интерактивті тақтада беріледі. 

Көкпар ойынының сұрақтары:
1.Бір тәуліктің 1/6 бөлігін тап.
а) 6    ә) 4  б)  12
2. 1-км-дің төрттен бір бөлігін тап.
           а)200       ә)250     б) 400
3.Метрмен нені өлшейді?
           а)сыйымдылық     ә) ұзындық    б) масса
4.Адам басқа тіршілік иелеріне несімен ерекшеленеді?
            а) көруімен  ә) демалуымен   б) сөйлей алатындығымен
5.Адам денесінің негізгі тірегі
            а) бас    ә) аяқ-қол     б) қаңқа
6. Жанғыш пайдалы қазбаларды ата.
             а) әктас,ұлутас,гранит    ә)көмір,мұнай,газ    б) досфор,боксит,мырыш
7. 8х7  нешеге тең?
            А)25         ә)    42         б) 56
8) Бағдаршам не үшін қажет?
а) көше қозғалысын реттеу үшін
ә) электр жарығын іске қосу  үшін
б) ауа-райын болжау үшін
9) ........-инемен құдық қазғандай.
А)еңбектену    ә) оқу    б) тоқу
10. Математикада белгісіз санды қай  алфавитпен таңбалайды?
  а) қазақ     ә) ағылшын     б) латын

ІІІ. Қорытынды.
Осымен сайысымыз аяқталды. Келесі сөз кезегін әділқазылар алқасына береміз. Сайыс жүлдегерлерін марапаттаумен аяқталады. 






















































